
V E N D I M

PËR MIRATIMIN E LISTËS EMËRORE TË SHTETASVE TË CILËT MUND TË EMËROHEN KRYESISHT ANËTARË DHE SEKRETARËVE TË KZAZ-VE
Komisioni Qendror i Zgjedhjeve në mbledhjen e datës 03.04.2017, me pjesëmarrjen e:

shqyrtoi çështjen me 

OBJEKT: 
Për miratimin e listës emërore të shtetasve të cilët mund të emërohen  kryesisht anëtarëve dhe sekretarë të KZAZ-ve.
BAZA LIGJORE:     
Neni 23, pika 1, gërma “a”, i ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.

KQZ pasi shqyrtoi dokumentacionin e paraqitur dhe propozimet e depozituara,

V Ë R E N
Komisioni Qendror i Zgjedhjeve, në zbatim të përcaktimeve të Udhëzimit nr. 4, datë 19.02.2013 “Për procedurat e përzgjedhjes dhe trajnimit të shtetasve që mund të emërohen kryesisht nga KQZ, për plotësimin e vakancës së krijuar në KZAZ dhe KQV”, ka publikuar kërkesën për shprehje interesi nga shtetas që janë të gatshëm të ushtrojnë detyrën e anëtarit apo sekretarit të KZAZ-së. Publikimi i kërkesës së KQZ-së, është kryer për tre ditë rresht  në gazeta me tirazh më të madh kombëtar “Panorama”, “Dita” , “Shqiptarja.com”, faqen zyrtare të KQZ-së, si edhe përmes deklaratës në media të zëdhënëses së KQZ-së. Në kërkesë përcaktoheshin kushtet dhe kriteret e kërkuara nga Kodi Zgjedhor që duhet të plotësojnë shtetasit për t’u emëruar anëtarë apo sekretarë të KZAZ-ve, si dhe dokumentacioni që duhej paraqitur për të provuar përmbushjen e kritereve ligjore të kërkuara. Në përgjigje të kërkesës së KQZ-së, kanë paraqitur kërkesë shoqëruar me dokumentacion ligjor 213  shtetas të cilët janë të gatshëm për të ushtruar detyrën e anëtarit dhe sekretarit të KZAZ. 
Pas shqyrtimit dhe verifikimit të plotësimit të kritereve të përcaktuara në nenin 30, dhe 31, të Kodit Zgjedhor, KQZ miraton listën emërore të  shtetasve të cilët mund të emërohen kryesisht nga KQZ anëtarë dhe sekretarë të KZAZ-ve. 
PËR KËTO ARSYE
Bazuar në nenin 23, pika 1,  nenin 29, pika 5, nenin 30, nenin 31, të Kodit Zgjedhor, të ndryshuar, Udhëzimin nr. 4, datë 19.02.2013 “Për procedurat e përzgjedhjes dhe trajnimit të shtetasve që mund të emërohen kryesisht nga KQZ, për plotësimin e vakancës së krijuar në KZAZ dhe KQV”,  

V E N D 0 S I:

1. Të miratojë listën emërore të shtetasve të cilët mund të emërohen kryesisht nga KQZ anëtarë dhe sekretarë  të KZAZ-ve, sipas lidhjes  Nr.1 bashkëlidhur.
2. Ky vendim hyn nё fuqi menjёherё.

